
				এই পাতাটির মুদ্রণ সংশোধন করা প্রয়োজন। 
ডাকঘর
চাপা হ’য়ে ফুটুতে পারি । তুমি আমার পারুল দিদি হবে ?
সুধা কি বুদ্ধি তোমার! পারুল দিদি আমি কি করে হব ! আমি যে সুধা—আমি শশিমালিনীর মেয়ে। আমাকে রোজ এত এত মালা গাঁথতে হয় । আমি যদি তোমার মত এইখানে
বসে থাকতে পারতুম তাহ’লে কেমন মজা হ’ত !
অমল তাহ’লে সমস্ত দিন কি করতে ?
সুধ আমার বেনে বউ পুতুল আছে তা’র বিয়ে দিতুম | আমার পুসি মেনি আছে, তাকে নিয়ে—যাই বেলা ব’য়ে যাচ্ছে, দেরি হ'লে ফুল আর থাকবে না।
অমল আমার সঙ্গে আর একটু গল্প কর না, আমার খুব ভালো লাগচে ।
সুধা আচ্ছ বেশ, তুমি দুষ্টমি কোরো না, লক্ষী ছেলে হ’য়ে এইখানে স্থির হয়ে বসে থাক, আমি ফুল তুলে ফেরবার পথে তোমার সঙ্গে গল্প করে’ যাব ।
অমল আর আমাকে একটি ফুল দিয়ে যাবে ?

